Ўзбекистон  Республикаси  номидан
Ҳ  У  К  М

2026 йил январь ойининг 28-куни жиноят ишлари бўйича Денов туман судининг ўз биносида  очиқ суд мажлиси бўлиб, раислик қилувчи шу суд судьяси Б.М.Диёров, халқ маслахатчилари Д.Сувонов ва Д.Турсуновларнинг ҳайъатида, судья ёрдамчиси К.Юсуповнинг котиблигида, томонлардан давлат айбловчиси Денов туман прокурорининг катта ёрдамичиси А.Хасанов, ҳимоячи-адвокат Б.Мирзаев ва судланувчи Д.ТТТларнинг иштирокида, ТТТ ДДД МММга оид №1-1905-2602/5-сонли жиноят ишини кўриб чиқди. Иш ҳужжатларига кўра:
Судланувчи ТТТ ДДД МММ 1993 йил 
06 май куни Денов тумани туғилган, миллати ўзбек, маълумоти ўрта, муқаддам судланмаган, оилали 5 нафар фарзанди бор, уй бекаси, Денов тумани «Даштичинор» маҳалласида яшайди, унга нисбатан «гаров» эҳтиёт чораси қўлланилган, айблов хулосаси нусхасини қонуний муддатда олган,
 Ўзбекистон Республикаси ЖК  25,275-моддасининг 5-қисми билан айбланган.
Суд ҳайъати, судланувчи ва гувоҳларнинг кўрсатувларини эшитиб, жиноят иши ҳужжатларини ўрганиб чиқиб ва ишда мавжуд бўлган далилларга баҳо бериб, қуйидагиларни 

А  Н  И  Қ  Л  А  Д  И:

Жиноят ишлари бўйича Шўрчи туман судининг ажримига асосан Шўрчи тумани ИИБ ТҚХ ЖҚБ ҳодимлари томонидан 2025 йил 14 август куни соат 18:30ларда Денов тумани “Даштичинор” маҳалласида яшовчи ТТТ ДДД МММнинг яшаш уйи ва ёрдамчи хўжалик биноларида ўтказилган тинтув тергов ҳаракати жараёнида яшаш уйи молхонасида, соф вазни 5,18 грамм “Героин” номли гиёҳвандлик воситасини муайян ўлчамларда 8 дона целофан ва қоғоз пакетларга қадоқланган ҳолда сақлаб келаётганлиги аниқланиб, тегишли тартибда хужжатлаштириб олинган.  
Сурхондарё вилояти ИИБ ЭКМнинг 15.08.2025 йилдаги 446-сонли хулосасида, ТТТ ДДД МММдан олинган 1-2-3-4-5-6-7-8-рақамли 8 дона селофан ва қоғозларда бўлган оқ-сарғиш рангли, кукунсимон, кесаксимон, ўзига хос хидли моддаларни таркибида фаол диатсетилморфин гиёхвандлик моддаси мавжуд бўлиб, “Героин” (диатсетилморфин) гиёхванд моддаси дейилади, умумий соф оғирлиги 5,18 (беш бутун юздан ўн саккиз) грамм эканлиги кўрсатилган.
Вилоят судга оид наркология экспертизасининг 25.10.2025 йилдаги 
№460-сонли ҳулосасида, фуқаро ТТТ ДДД МММ наркомания касалликлари билан касалланмаганлиги, мажбурий тиббий даволанишга муҳтож эмаслиги кўрсатилган.
	Судда судланувчи Д.ТТТ кўрсатувида айбига қисман иқрорлик билдириб, у оилада қайнотаси Назаров Раджаб Бобоназарович, қайнонаси Боборахматова Хурсаной, турмуш ўртоғи Назаров Ғайрат Ражабович, 5 нафар вояга етмаган фарзандлари билан биргаликда яшашлиги, қайнота-қайнонаси нафақада, турмуш ўртоғи ойлик эвазига фуқароларнинг қўй-эчкиларини Сина, Боботоғнинг тоғли худудларига олиб чиқиб боқиб чўпонлик қилишлиги, у эса уй ишларини бажариши, 2025 йил 14 август соат тахминан 18:30ларда яшаш уйида бир ўзи уй ишларини бажариб турган вақтида уйига маҳалла профилактика инспектори ва унга нотаниш 4-5 фуқаролик кийимидаги шахслар кейинчалик билгани 2 нафар холислар иштирокида видеотасвирга олган ҳолатда келишиб ўзларини ИИБ ходимлари эканликларини айтиб хизмат гувохномаларини кўрсатиб таништириб унга яшаш уйида тинтув ўтказишга суднинг рухсат этилган ажримини кўрсатишиб яшаш уйида ноқонуний ва сақланиши таъқиқланган нарса-буюмлар бўлса ўз иҳтиёри билан тақдим қилишини сўрашганида, у 2018 йилда вафот этган қайноғаси Назаров Нуриддин Ражабовичдан қолиб кетган гиёхвандлик моддасини яшаш уйининг олди томонидаги молхона ичида яшириб қўйгани ёдига тушиб ушбу гиёхванд моддаларини топиб олишларидан қўрқиб ИИБ ходимларининг олдидан молхона томонга югуриб бориб яшириб қўйган целофан пакетлардаги гиёхвандлик моддаларини олиб тақдим қилмоқчи бўлганида, ИИБ ходимлари унинг бу ҳаракатларидан шубхаланиб ортидан югуриб келишиб ундаги гиёхванд моддаларини аниқлаб олишганлиги ва шу ернинг ўзида холислар иштирокида электрон тарозига тортиб кўришгани, ундан ушбу моддалар кимга тегишли эканлигини сўрашганида уларга мархум қайноғасидан қолиб кетганини айтганлиги, кейин ИИБ ходимлари аниқланган гиёхванд моддаларини у ва холислар иштирокида пакетга солиб шу ернинг ўзида мухрлашганлиги, кейин ИИБ ходимлари тинтув тергов харакатини давом эттиришиб яшаш уйининг бошқа хоналари ва ёрдамчи хўжалик биноларини кўздан кечиришиб бошқа ноқонуний нарсаларни топишмаганлиги, шундан сўнг уни ИИБ ходимлари уйидан олиб ёш болалари борлигини инобатга олишиб маҳалла профилактика инспекторининг хизмат хонасига олиб боришиб у ерда унга ҳимоячи олиш ҳуқуқи борлигини тушунтиришгани, у ўз ихтиёри билан адвокат олиб, у билан холи учрашганлиги, адвокати иштирокида тушунтириш хати ёзиб берганлиги, кейин ИИБ ходимлари унга ўзлари чақиришларини айтиб кетишганлиги, ҳодиса содир бўлган вақтда яшаш уйида ўзи ва фарзандларидан ташқари хечким бўлмаганлиги, қайнота-қайнонаси 3-4 кун аввал Қизириқ туманидаги қайнопаси Бобоназарова Гулноранинг яшаш уйига хабар олиш мақсадида кетишганлиги, турмуш ўртоғи эса 1 ойлар олдин қўйларни боқиш учун Сариосиё туманидаги Сангардак тоғига кетганлиги, унинг яшаш уйида ўтказилган тинтув вақтида аниқланган модда экспертиза хулосасига кўра, 8 дона селофан пакет ва қоғозлардаги соф оғирлиги 5,18 грамм “Героин” диатсетилморфин номли гиёхвандлик моддаси эканлиги аниқланган бўлиб, ушбу моддаларни 
2018 йилда вафот этган қайноғам Назаров Нуриддиннинг кийимлари орасидан топиб олиб, хидлаб кўрганида унга хиди ёқиб қолгани учун ушбу моддаларни келгусида ўзи истеъмол қилиш мақсадида молхонасининг ичига яшириб қўйганлиги, ушбу ҳолатлар 2024 йил тахминан май, июнь ойларида бўлганлиги, бироқ ушбу моддаларни сақлаш ноқонуний эканлигини тушуниб етган бўлсада бироқ героин гиёхвандлик моддалари эканлигини билмаганлиги, ушбу топиб олган моддаларни оила аъзолари ва турмуш ўртоғига кўрсатмаганлиги ва айтмаганлиги, қайноғаси Н.Назаров ҳаётлик вақтида улар билан биргаликда яшаганлиги учун кийимлари уларнинг уйида сақлаб қўйилгани учун унинг кийимларини 2024 йил май, июнь ойларида тахлаб қўйиш учун кўздан кечирган вақтида гиёхванд моддаларини топиб олиб молхонага яширганлиги, у гиёхванд моддалари истеъмол қилмаганлиги, бироқ тинтув вақтида аниқланган героин гиёхванд моддаларини топиб олиб яшириб қўйганидан сўнг бир икки маротаба хидлаб юриб ўрганиб қолганлиги, аммо ушбу моддаларни истеъмол қилмаганлиги, ундан яшаш уйидаги тинтув вақтида хужжатлаштириб олинган героин гиёхвандлик моддасини ўзи истеъмол қилиш учун ўзида сақлаб келганлиги, ушбу моддани бирон кишига сотиш учун сақлаб келмаганлиги, ушбу моддаларни илгари хам сотмаганлиги, сотиш нияти ҳам бўлмаганлиги, унда гиёхвандлик воситасига қарамлик шаклланмаганлиги, бундан ташқари бирон жойда даъволанмаганлиги, ушбу жиноятни содир этишига сабаблардан бири сифатида боши доимий оғриқ турганлиги учун ҳамда ушбу гиёхвандлик воситасининг хиди ёқиб қолгани учун баъзи вақтларда хидлаб турганлиги, жиноятнинг содир этилишига имкон берган шарт-шароитлар сифатида ўзига ишонгани ва уни бирон киши ушлаб олмайди деган фикр бўлганлиги, икки йилдан буён боши оғриши, бунинг учун бир неча маротаба шифокорлар кўригига борганлиги, шу гиёхвандлик моддасини хидлагандан сўнг, бош оғриқлари қолганлиги, шунинг учун ҳам сақлаб келганлиги, қарамоғида беш нафар вояга етмаган фарзандлари борлиги, энг кичиги 2025 йил 4 август куни туғилганлиги, бундан ташқари ҳозирги кунда ҳам ҳомиладор эканлиги, қилмишидан чин кўнгилдан пушаймонлигини билдириб, ўзига нисбатан қонуний енгиллик беришни сўради. 
Гарчанд, судланувчи Д.ТТТ айбига қисман иқрор ва пушаймонлик билдирган бўлса-да, унинг  айби  судда муҳокама қилинган  ва ҳуқуқий баҳо берилган қўйидаги объектив далиллар билан тўлиқ исботланади.
Гувоҳ Х.Боборахматова суддаги кўрсатувида, у ТТТ ДДД МММ унинг келини яъни кенжа ўғли Назаров Ғайратнинг турмуш ўртоғи бўлишлиги, 2025 йил 10 август куни турмуш ўртоғи Назаров Раджаб билан биргаликда Қизириқ туманида яшовчи қизи Бобоназарова Гулноранинг яшаш уйига хабар олиш мақсадида уйдан чиқиб йўловчи таксида кетишганлиги, қизининг уйига бориб у ердан 15 август куни қайтиб у ердан яшаш уйига борган вақтида уйда келини ТТТ ДДД уларга 2025 йил 14 август куни яшаш уйига ИИБ ходимлари келишиб тинтув ўтказишганини ва тинтув вақтида ўзига тегишли бўлган гиёхванд моддасини топиб олиб хужжатлаштириб олишганини айтганлиги, бироқ уни ушбу ҳолатлардан умуман хабари йўқлиги, бундан ташқари келини Д.ТТТдан уйидан аниқланган гиёхванд моддаси кимга тегишли эканлиги ҳақида сўраганида, у мархум ўғли Назаров Нуриддиндан қолганини, ўзи топиб олиб молхонасига яшириб қўйганини айтганлиги, аммо уни ушбу ҳолатлардан хабари йўқлиги, унинг яшаш уйида ўтказилган тинтув вақтида аниқланган 8 дона селофан пакет ва қоғозлардаги соф оғирлиги 5,18 грамм “Героин” диатсетилморфин номли гиёхвандлик моддаси кимга тегишли эканлигини билмаслиги, лекин кейин келини Д.ТТТ ушбу моддани мархум ўғли Назаров Нуриддиннинг кийимлари орасидан топиб олиб молхонасига яшириб қўйгани ҳақида айтганлиги, бироқ уни бундан хабари бўлмаганлиги, у гиёхванд моддалари истеъмол қилмаганлиги ва сотиш билан хам шуғулланмаганлиги, келини Д.ТТТ икки йилдан буён боши оғриши, бу бўйича даъволаниб юришини баён қилди.     
Гувоҳ Ғ.Назаров суддаги кўрсатувида, у ТТТ ДДД МММ унинг турмуш ўртоғи бўлишлиги, ўзига тегишли ва маҳалладаги фуқароларга тегишли бўлган қўй-эчкиларни боқиб тирикчилик қилишлиги, 2025 йил август ойининг бошларида қўйлари жойлашган Сариосиё туманидаги Сангардак тоғига кетганлиги, у ерда қўйларни боқиб юрган вақтида 2025 йил 15 август куни отаси Назаров Раджаб унга қўнғироқ қилиб турмуш ўртоғи ТТТ ДДД уйида гиёхванд моддасини яшириб қўйганини, ИИБ ходимлари келишиб аниқлашганлигини айтганлиги, шунда у турмуш ўртоғи билан гаплашган вақтида, унга илгари мархум акаси Назаров Нуриддинга тегишли бўлган кийимларни тахлаётган вақтида гиёхванд моддасини топиб олиб хиди ёқиб қолгани учун молхонасига яшириб қўйганини айтганлиги, аммо уни ушбу ҳолатлардан хабари йўқлиги, унинг яшаш уйида ўтказилган тинтув вақтида аниқланган 8 дона селофан пакет ва қоғозлардаги соф оғирлиги 5,18 грамм “Героин” диатсетилморфин номли гиёхвандлик моддаси кимга тегишли эканлигини билмаслиги, лекин турмуш ўртоғи Д.ТТТ ушбу моддани мархум акаси Назаров Нуриддиннинг кийимлари орасидан топиб олиб молхонасига яшириб қўйгани ҳақида айтганлиги, бироқ уни бундан хабари бўлмаганлиги, у гиёхванд моддалари истеъмол қилмаганлиги ва сотиш билан хам шуғулланмаганлиги, турмуш ўртоғи Д.ТТТ икки йилдан буён боши оғриши, бу бўйича даъволаниб юришини баён қилди.
Гувоҳ У.Абсаломов видеконференцалоқа режимида суддаги кўрсатувида, у терговда берган кўрсатувларини тасдиқлаб, 2025 йил 14 август куни соат 16:00ларда Шўрчи тумани марказида таниши билан биргаликда турган вақтида ёнига ИИБ ходимлари келишиб, бир иш юзасидан холис сифатида иштирок этишини сўрашганида, улар рози бўлишганлиги, шундан сўнг ИИБ ходимлари уларга Денов тумани Сина қишлоғида яшовчи бир фуқаронинг яшаш уйида суднинг ажримига асосан тинтув тергов ҳаракати ўтказилишини, ушбу тергов ҳаракатида холис сифатида иштирок этишини айтишиб у ва шериги Б.Мавлоновга Ўзбекистон Республикаси Жиноят-процессуал кодексининг 74-моддасида кўрсатилган холисларнинг хуқуқ ва мажбуриятларини тушунтиришганлиги, шундан сўнг ИИБ ходимлари билан биргаликда у ердан Денов туманига бориб, Денов тумани “Даштичинор” маҳалласида яшовчи кейинчалик билгани Назаров Ражабнинг яшаш уйига борилиб, видеокамера қўлланган ҳолда уларнинг иштирокида яшаш уйида бўлган келини ТТТ Дилосарага ИИБ ходимлари ўзларини таништиришиб, суднинг яшаш уйи ва ёрдамчи хўжалик биноларида тинтув ўтказиш хақидаги ажримини таништиришганида, Д.ТТТ яшаш уйининнг молхонасига томон югуришни бошлаганида ИИБ ходимлари унинг харакатларидан шубхаланиб ортидан югуриб боришганида Д.ТТТ яшаш уйининг молхонасида гиёхванд моддаларига ўхшаш моддалар бўлган целофан пакетчаларни ва қора рангли электрон тарозини ерга кўмишга урунаётганини аниқлашиб, ундан уларнинг иштирокида яширишга урунган нарсалар нима эканлигини сўрашганида Д.ТТТ саволларга жавоб бермаганлиги, шундан сўнг унинг молхона ичига яширишга харакат қилган қўлидаги жами 8 дона яъни 2 дона кўк рангли қоғоз бўлакларига ўралган модда, 6 дона оқ рангли қоғоз бўлакларига ўралган пакетчаларни ИИБ ходимлари уларнинг кўздан кечиришганида ушбу пакетчаларда гиёхванд моддаларига ўхшаш моддалар борлиги аниқланиб шу ернинг ўзида бўлган электрон тарозига тортиб кўришгани, ушбу моддалар пакетга солиниб мухрланганлиги, шундан сўнг яшаш уйи ва ёрдамчи хўжалик биноларида тинтув ўтказилганда бошқа ноқонуний нарсалар аниқланмаганлиги, тергов ҳаракати давомида Д.ТТТдан ташқари яшаш уйида бошқа хечким йўқлиги маълум бўлганлиги, ўша вақтда ИИБ ходимлари томонидан Д.ТТТга нисбатан рухий ва жисмоний таъзйиқ ўтказилмаганлиги, тинтув тергов ҳаракати ўтказилган хонадон эгаси Д.ТТТни илгаридан танимаслиги, унинг уйига борган куни кўрганлиги, бундан ташқари уни илгари кўрмаганлиги, тергов харакати давомида Д.ТТТ яшаш уйининг молхонасига яширишга урунган героин гиёхванд моддаларини ўлган қайноғасидан қолганини, ушбу моддаларини ўзи сақлаб келганини айтганлиги, барча процессуал ҳаракатларда иштирок этганлиги, ҳужжатларга имзо қўйганлигини баён қилди. 
[bookmark: _Hlk122633578]Бундан ташқари, жиноят ишлари бўйича Шўрчи туман суднинг 2025 йил 14 август куни уй-жойда тинтув ўтказиш тўғрисидаги ажрими (ишнинг 3-4-варақ);
тинтув баённомаси ҳамда фотожамланмаси билан бирга (ишнинг 5-10-варақ);
Сурхондарё вилояти ИИБ ЭКМнинг 15.08.2025 йилдаги 446-сонли хулосасида, ТТТ ДДД МММдан олинган 1-2-3-4-5-6-7-8-рақамли 8 дона селофан ва қоғозларда бўлган оқ-сарғиш рангли, кукунсимон, кесаксимон, ўзига хос хидли моддаларни таркибида фаол диатсетилморфин гиёхвандлик моддаси мавжуд бўлиб, “Героин” (диатсетилморфин) гиёхванд моддаси дейилади, умумий соф оғирлиги 5,18 (беш бутун юздан ўн саккиз) грамм эканлиги кўрсатилганлиги билан (ишнинг 28-35-варақ);
вилоят судга оид наркология экспертизасининг 25.10.2025 йилдаги 
№460-сонли ҳулосасида, фуқаро ТТТ ДДД МММ наркомания касалликлари билан касалланмаганлиги, мажбурий тиббий даволанишга муҳтож эмаслиги кўрсатилганлиги билан (ишнинг 62-варақ);
жиноят ишини бир қисмини ҳаракатдан тугатиш тўғрисидаги қарор (ишнинг 68-73-варақ);
шунингдек, гувоҳлар Х.Боборахматова, Ғ.Назаров, У.Абсаломовларнинг дастлабки тергов ва суд терговида берган кўрсатувлари ҳамда суд мажлисида текшириб чиқилган ва ошкора ўқиб эшиттирилган жиноят ишида мавжуд бўлган бошқа объектив далиллар йиғиндиси билан исботланади.
Суд ҳайъати судланувчи Д.ТТТга қўйилган айб квалификациясини муҳокама қилиб қўйидаги хулосага келди.
Суд ҳайъати, дастлабки тергов органи томонидан судланувчи  Д.ТТТнинг 5,18 грамм “Героин” (диатсетилморфин) гиёҳвандлик воситасини  ўтказишга суииқасд қилганликдаги ҳаракатини Ўзбекистон Республикаси ЖКнинг 25,273-моддасининг 5-қисми билан квалификация қилиб хатоликка йўл қўйган кўринади.
Ўзбекистон Республикаси Олий суди Пленумининг 2018 йил 24 августдаги “Далиллар мақбуллигига оид жиноят-процессуал қонуни нормаларини қўллашнинг айрим масалалари тўғрисида”ги қарорида, далил тегишли субъект томонидан, яъни далилни олиш билан боғлиқ бўлган процессуал ҳаракатни ўтказишга ваколатли мансабдор шахс томонидан олинган бўлиши, фактга оид маълумотлар фақат ЖПК 81-моддасининг иккинчи қисмида қайд этилган манбалардан олинган бўлиши, далил уни олиш билан боғлиқ процессуал ҳаракатни ўтказишга оид қоидалар ва тартибга риоя этилган ҳолда олинган бўлиши, далилни олишда тергов ва суд ҳаракати жараёни ва натижаларининг қайд этилишига доир қонуннинг барча талабларига амал қилинган бўлиши далиллар мақбуллигининг шартлари сифатида қайд этилган бўлиб, дастлабки тергов органи ва биринчи инстанция суди ишни кўришда юқоридаги қоидаларга амал қилган ҳолда тўпланган далилларга баҳо бериб, судланувчи ва гувоҳлар сўроқ қилиниб, Ўзбекистон Республикаси ЖПКнинг 22-моддаси талабига асосан иш бўйича исботланиши лозим бўлган барча ҳолатларни синчковлик билан, ҳар томонлама, тўлиқ ва холисона текшириб, қонуний тўхтамга келган.
Суд ҳайаъти дастлабки тергов органи томонидан иш тафсилотларини тўғри аниқлаб, Д.ТТТнинг айби исботлангани ҳақида асосли хулосага келган бўлса-да, бироқ унинг ҳаракатини квалификация қилишда хатоликка йўл қўйган.
Ўзбекистон Республикаси ЖКнинг 9-моддасида, шахс қонунда белгиланган тартибда айби исботланган ижтимоий хавфли қилмишлари учунгина жавобгар бўлиши белгиланган.
ЖПКнинг 22-моддасида, суд жиноят юз берганлиги, унинг содир этилишида ким айбдорлиги, шунингдек у билан боғлиқ барча ҳолатларни аниқлаши шартлиги, иш бўйича исботланиши лозим бўлган барча ҳолатлар синчковлик билан, ҳар томонлама, тўла ва холисона текшириб чиқилиши, ишда юзага келадиган ҳар қандай масалани ҳал қилишда судланувчини ҳам фош қиладиган, ҳам оқлайдиган, шунингдек унинг жавобгарлигини ҳам енгиллаштирадиган, ҳам оғирлаштирадиган ҳолатлар аниқланиши ва ҳисобга олиниши лозимлиги; 
ЖПКнинг 463-моддасида, айблов ҳукми тахминларга асосланган бўлиши мумкин эмаслиги ва фақат судланувчининг жиноят содир этишда айбли эканлиги суд муҳокамаси давомида исбот қилинган тақдирдагина чиқарилиши, айблов ҳукмига жиноят содир этилишининг иш бўйича барча мумкин бўлган ҳолатларини текшириш, иш материалларида маълум бўлиб қолган барча кам-кўстни тўлдириш, юзага келган ҳамма шубҳа ва қарама-қаршиликларга барҳам бериш натижасида йиғилган ишончли далилларгина асос қилиб олиниши лозимлиги кўрсатилган.
Ўзбекистон Республикаси Олий суди Пленумининг 2014 йил 23 майдаги “Суд ҳукми тўғрисида”ги 7-сонли Қарорининг 6-бандида, ЖПКнинг 23-моддасида назарда тутилган айбсизлик презумпцияси принципи асосида, далилнинг мақбуллиги ва холислиги тўғрисидаги ҳар қандай шубҳа, агар уни бартараф қилишнинг имкони бўлмаса, судланувчининг фойдасига ҳал қилиниши лозимлигидан келиб чиқиши кераклиги, бартараф қилишнинг имкони бўлмаган шубҳалар судланувчининг тўлиқ айби ёки айбловнинг алоҳида эпизодлари бўйича ҳам топилиши мумкинлиги; 
ушбу қарорнинг 16-бандида, ЖПКнинг 463-моддасига кўра, айблов ҳукми тахминларга асосланган бўлиши мумкин эмаслиги ва фақат судланувчининг жиноят содир этишда айбли эканлиги суд муҳокамаси давомида исбот қилинган тақдирдагина чиқарилиши, айблов ҳукмига жиноят содир этилишининг иш бўйича барча мумкин бўлган ҳолатларини текшириш, иш материалларида маълум бўлиб қолган барча кам-кўстни тўлдириш, юзага келган ҳамма шубҳа ва қарама-қаршиликларга барҳам бериш натижасида йиғилган ишончли далилларгина асос қилиб олиниши лозимлиги; 
Олий суд Пленумининг 2017 йил 28 апрелдаги “Гиёҳвандлик воситалари ва психотроп моддалар билан қонунга хилоф равишда муомала қилишга оид жиноят ишлари бўйича суд амалиёти тўғрисида”ги 12-сонли Қарорининг 21-бандида, “Гиёҳвандлик воситалари, психотроп моддаларни сотиш усулида кўп миқдорда ўтказиш уларни ўтказишнинг энг ижтимоий хавфли кўриниши ҳисобланиши туфайли, мазкур қилмиш ЖК 273-моддасининг бешинчи қисми билан квалификация қилиниши лозимлиги, мазкур восита ёки моддаларни кўп миқдорда бошқа барча усулларда ўтказиш ЖК 273-моддасининг бошқа тегишли қисми билан жавобгарлик келиб чиқишига сабаб бўлишлиги ҳақида тушунтиришлар берилган.
Бироқ, дастлабки тергов органи иш бўйича кўп миқдордаги гиёҳвандлик воситаларини сотишга суиқасд қилишда ифодаланган ҳаракатларини квалификация қилишда қайд этилган Қонун талаби ва Пленум қарори тушунтиришларига риоя қилмаган.
Иш ҳужжатлари ҳамда судда ва дастлабки терговда аниқланган ҳолатларга кўра судланувчи Д.ТТТ яшаш уйи молхонасида сақлаб келган целофан пакетга алохида қилиб ўралган гиёҳвандлик воситаси тегишли тартибда ҳужжатлаштириб олинган 1-2-3-4-5-6-7-8-рақамли 8 дона целофан ва қоғозларда бўлган оқ-сарғиш рангли, кукунсимон, кесаксимон, ўзига хос хидли моддаларни таркибида фаол диатсетилморфин гиёхвандлик моддаси мавжуд бўлиб, “Героин” (диатсетилморфин) гиёхванд моддаси дейилади, умумий соф оғирлиги 5,18 (беш бутун юздан ўн саккиз) граммни ташкил этганлиги   аниқланган. 
Зотан, иш ҳужжатларида, судланувчи Д.ТТТни кўп миқдордаги гиёвандлик воситаларини сотишга суиқасд қилганлиги ҳолатини тасдиқловчи бирор бир далиллар мавжуд эмас.
Шунингдек, дастлабки тергов органи томонидан Д.ТТТнинг содир этган жиноий ҳаракатига етарлича ҳуқуқий баҳо бермасдан, иш бўйича исботланиши лозим бўлган барча ҳолатларни синчковлик билан, ҳар томонлама, тўла ва холисона текшириб чиқмасдан, унинг гиёҳвандлик воситаларини айнан кимга, қандай ва қайси тартибда сотишга суиқасд қилганлиги ҳолатини тасдиқловчи бирор-бир далилни келтирмасдан, иш бўйича тахминий қарор қабул қилиб, барвақт хулосага келган.
Зеро, гиёвандлик воситалари фақат истеъмол қилинишини истисно этадиган миқдорда топилганлиги тўғрисидаги хулоса айбдорни гиёҳвандлик воситаларини сотишга суиқасд қилганликда айблаш учун етарли далил ҳисобланмайди.
Иш ҳужжатларида, судланувчи Д.ТТТнинг яшаш уйи молхонасида сақлаб келган таркибида гиёҳвандлик воситаси бўлган кўп миқдордаги гиёвандлик воситасини сотиш ҳақида бирор-бир шахс билан келишгани ёки унинг шунга қаратилган ҳаракатлари ўзига боғлиқ бўлмаган ҳолатда тўхтатилгани ёхуд унда ушбу воситаларни айнан сотиш йўли билан ўтказиш мақсади бўлганлигини тасдиқловчи далиллар аниқланмаганлиги ҳамда бундай далилларни бугунги кунда тўплаш ва ушбу шубҳаларни бартараф этиш имкониятлари мавжуд эмас.
Судланувчи Д.ТТТ судда, ушбу гиёвандлик воситаларини сотиш мақсади бўлмаганлиги, фақатгина ўзининг истеъмоли учун сақлаб келганлиги, соғлиғи яхши эмаслиги сабабли фақатгина бош оғриғини қолдириш учун хидлаб келаётганлиги ҳақида кўрсатув берди. 
 Янги таҳрирдаги Ўзбекистон Республикаси Конституцияси 
28-моддасининг 2-қисмида айбдорликка оид барча шубҳалар, агар уларни бартараф этиш имкониятлари тугаган бўлса, гумон қилинувчининг, айбланувчининг, судланувчининг ёки маҳкумнинг фойдасига ҳал қилиниши керак” лиги қайд этилган. 
Юқорида келтирилган асослар ва Пленум қарори тушунтиришларидан келиб чиқиб, судланувчи Д.ТТТнинг жиноий ҳаракатини Ўзбекистон Республикаси ЖК  25,273-моддасининг 5-қисмидан шу Кодекснинг 273-моддасининг 2-қисмига қайта квалификация қилишни лозим топди.
Шунингдек, Ўзбекистон Республикаси Олий суди Пленумининг 2014 йил 23 майдаги “Суд ҳукми тўғрисида”ги № 7-сонли Қарори 26-бандининг иккинчи хатбошисида судланувчи томонидан содир этилган бир жиноят, жиноят қонунининг бир неча моддалари билан хато тавсифланганда, ёки бир неча содир этилган жиноятларни жиноят қонунининг оғирроқ жазони тақоза қилувчи биргина моддаси билан тавсифлаш ўрнига асоссиз равишда жиноят қонуни бир моддасининг бир неча қисмлари билан тавсифланганда, суд ҳукмининг тавсиф қисмида судланувчига хато қўйилган ЖКнинг моддаси (моддаси қисми ёки банди)ни чиқариб ташлаш тўғрисида ҳам тегишли асослар келтирган ҳолда кўрсатиб ўтиши етарли эканлиги ҳақидаги тушунтиришларига амал қилиш лозим бўлади.  
Ўзбекистон Республикаси Олий суди Пленумининг 2006 йил 3 февралдаги “Судлар томонидан жиноят учун жазо тайинлаш амалиёти тўғрисида”ги 1-сонли қарорининг 1-бандида, судлар жиноят учун жазо тайинлашда қонунийлик, инсонпарварлик, одиллик ва жавобгарликнинг муқаррарлиги принципларига қатъий амал қилиниши лозимлиги;
3-бандида Жиноят кодексининг 8, 54-моддалари мазмунига кўра, жазо адолатли бўлиши - ҳар бир ҳолатда индивидуал тайинланиши, жиноятнинг хусусияти ва ижтимоий хавфлилик даражасига, айбдорнинг шахсига, шунингдек жазони енгиллаштирувчи ва оғирлаштирувчи ҳолатларга мувофиқ бўлиши кераклиги;
37-бандида, ЖКнинг 57-моддасига мувофиқ, содир этилган жиноятнинг ижтимоий хавфлилик даражасини жиддий камайтирувчи ҳолатлар аниқланган тақдирда, Жиноят кодекси Махсус қисми моддаси санкциясида назарда тутилган энг кам жазодан ҳам камроқ ёки шу моддада назарда тутилмаган бошқа енгилроқ жазо тайинланиши мумкинлиги, бунда, қонунга мувофиқ, судлар, нафақат шахс жиноят содир этиш вақтида кўзлаган мотив ва мақсад, айб шакли ва даражасини, балки, айбдорнинг шахси, жиноят иштирокчилари орасидаги роли, жиноят содир этилиш пайтидаги ёки содир этилганидан кейинги хулқ-атвори, жиноятни содир этиш сабаблари ва бунга олиб келган шарт-шароитни ҳам эътиборга олишлари лозимлиги, жиноятнинг ижтимоий хавфлилик даражасини жиддий камайтирувчи алоҳида ҳолатлар рўйхати қонунда кўрсатилмаганлигини назарда тутиб, суд қабул қилган қарорини ҳукмда асослантирган ҳолда жазони енгиллаштирувчи айрим ҳолатни ҳам, уларнинг мажмуини ҳам бундай ҳолат сифатида тан олиши мумкин (масалан моддий зарарнинг тўлиқ қопланганлиги, судланувчи ёки ота-онасининг оғир касаллиги, уларнинг меҳнатга лаёқатсизлиги, айбдор ота-онасининг ёки боласининг бошқа боқувчиси йўқлиги, судланувчининг кекса ёшда эканлиги, унинг бир гуруҳ шахслар томонидан содир этилган жиноятни очишда фаол иштирок этганлиги, жабрланувчининг жиноят содир этилишига туртки берган ҳуқуққа хилоф хулқ-атвори, жабрланувчининг судланувчи билан ярашганлиги ва ҳ.к.)лиги ҳақида тушунтиришлар берилган.
Суд, судланувчи Д.ТТТга нисбатан жазо тайинлашда унинг айбига  қисман иқрор ва чин кўнгилдан пушаймонлигини, оилавий шароитини, қарамоғида беш нафар вояга етмаган фарзандлари борлигини, муқаддам судланмаганлигини, шунингдек ҳозирги кунда ҳомиладор эканлигини ЖКнинг 55-моддасига асосан жазони енгиллаштирувчи ҳолат деб топиб, жиноятни ғаразгўйлик ниятида содир этганлигини ЖКнинг 56-моддасига асосан жазони оғирлаштирувчи ҳолат сифатида баҳолаб, у томонидан содир этилган жиноятни ижтимоий хавфлилик даражасини инобатга олиб, унинг айбига қисман иқрор ва чин кўнгилдан пушаймонлигини, оилавий шароитини, қарамоғида беш нафар вояга етмаган фарзандлари борлигини, шунингдек “Шифо-Дил” х/к нинг 19.01.2026 йилдаги УЗИ текшируви маълумотномасига кўра, Д.ТТТ 9 хафталик хомиладор ҳомиладор эканлигини, яшаш жойидан ижобий тавсифга эга эканлигини ҳамда содир этилган жиноятнинг ижтимоий ҳавфлилик даражасини инобатга олиб, қайд этилган Жиноят кодекси одиллик ва инсонпарварлик тамойилларига риоя қилган ҳолда ҳамда Олий суд Пленумининг тушунтиришларига амал қилган ҳолда, ЖКнинг 57-моддасини қўллаб, ЖКнинг 273-моддаси 2-қисми санкциясида назарда тутилмаган озодликни чеклаш жазоси тайинлашни, унга яшаш уйидан чиқиб кетишни тақиқлашни (дори-дармон ва озиқ овқат олиб келиш учун кетадиган вақт бундан мустасно), жазо муддатини пробация гуруҳига юкланган кундан бошлаб ҳисоблашни, ҳукмнинг ижросини таъминлаш Денов туман ИИБ ЖҲХ Пробация гуруҳига юклашни, унга қўлланган “гаров” эҳтиёт чорасини ҳукм қонуний кучга киргач бекор қилишни ва гаров предметини гаровга қўювчига қайтаришни лозим топади.
Сурхондарё вилояти наркология диспансерининг 25.10.2025 йилдаги 
431-сонли амбулатор суд-наркологик экспертиза далолатномасига кўра, ТТТ ДДД Музрабовна соғломлиги, мажбурий тиббий даволанишга муҳтож эмаслиги ҳақида илмий асосланган хулосасига кўра, унга нисбатан мажбурий даволашни белгиламасликни лозим топди.
[bookmark: _Hlk146711114][bookmark: _Hlk122595774]Ашёвий далил деб эътироф этилган тадқиқотдан сўнг қайтарилган  5,14 грамм “Героин” (диатсетилморфин) гиёҳванлик воситасини ҳамда бир дона электрон тарозини тегишли тартибда йуқ қилишни, тергов ҳаракатлари туширилган бир дона ДВД дискни жиноят иши ҳужжатлари билан бирга сақлашни лозим топди.
  	Бинобарин суд,  Ўзбекистон Республикаси ЖПКнинг 454-457, 460, 462-463, 465-468, 471-473-моддаларига амал қилиб, суд  ҳайъати ҳукм қилди-,

Ҳ    У    К   М:

Судланувчи  ТТТ ДДД МММнинг жиноий ҳаракати  Ўзбекистон Республикаси ЖК 25,273-моддаси 5-қисмидан ЖКнинг 273-моддасининг 2-қисмига қайта малакаласин. 
Судланувчи  ТТТ ДДД МММ Ўзбекистон Республикаси ЖКнинг 273-моддасининг 2-қисмида назарда тутилган жиноятларни содир этганликда айбли деб топилсин.  
Судланувчи Д.М.ТТТга Ўзбекистон Республикаси ЖК 273-моддаси 2-қисми билан ЖКнниг 57-моддаси тартибида, 5 (беш) йил муддатга озодликни чеклаш жазоси тайинлансин.
Судланувчи Д.М.ТТТга яшаш уйи Денов тумани “Даштичинор” МФЙда уйидан чиқиши (дори-дармон ва озиқ овқат олиб келиш учун кетадиган вақт бундан мустасно) тақиқлансин.
Унга ИИБнинг розилигисиз яшаш ва иш жойини ўзгартирмаслик мажбурияти юклансин.
ИИБнинг рухсатисиз Сурхондарё вилоят ҳудудидан чиқиш тақиқлансин.
Жазо муддати пробация гуруҳига рўйхатга олинган кундан бошлаб ҳисоблансин.
Ҳукмнинг ижросини таъминлаш Денов туман ИИБ ЖҲХ Пробация гуруҳига юклансин.
Судланувчи Д.М.ТТТга нисбатан қўлланган “гаров” эҳтиёт чораси ҳукм қонуний кучга киргач бекор қилинсин ва гаров предмети Сурхондарё вилоят ИИБ депозит ҳисоб рақамида сақланаётган 8.500.000 сўм маблағи гаровга қўювчи  Турдиев Хамид Музробовичга қайтарилсин.
Ашёвий далил деб эътироф этилган тадқиқотдан сўнг қайтарилган  5,14 грамм “Героин” (диатсетилморфин) гиёҳванлик воситаси ҳамда бир дона электрон тарозини тегишли тартибда йуқ қилинсин. 
Тергов ҳаракатлари туширилган бир дона ДВД диск жиноят иши ҳужжатлари билан бирга сақлансин. 
           Ҳукмдан норози тарафлар ҳукм эълон қилинган кундан, маҳкум ҳукм нусхаси топширилган кундан эътиборан шу суд орқали Сурхондарё вилоят судига ўн сўтка ичида апелляция тартибида, ҳукм қонуний кучга киргач кассация тартибида шикоят қилишга, прокурор протест келтиришга ҳақлидирлар.


Раислик   қилувчи:				  имзо	         Б.М.Диёов 
 
Ҳалқ маслахатчилари:-			         имзо                  Д.Сувонов

							   имзо          	Д.Турсунов

Ҳукм нусхаси аслига тўғри:-				                     Б.М.Диёров 

1     Ўзбекистон  Республикаси  номидан   ?    У  К  М     2026 йил январь ойининг  28 - куни жиноят ишлари бўйича Денов туман  судининг ўз биносида  очи ?  суд мажлиси бўлиб, раислик  ? илувчи шу суд судьяси  Б.М.Диёров, хал ?  маслахатчилари  Д.Сувонов   ва Д.Турсуновларнинг  ? айъатида,  с удья ёрдамчиси К.Юсуповнинг котиблигида, томонлардан давлат айбло вчиси  Денов туман прокурорининг катта ёрдамичиси А.Хасанов,  ? имоячи - адвокат  Б.Мирзаев ва судланувчи Д. ТТТ ларнинг иштирокида,   ТТТ   ДДД   МММ га оид  №1 - 1905 - 2602/5 - сонли жиноят ишини кўриб чи ? ди. Иш  ? ужжатларига кўра:   Судланувчи  ТТТ   ДДД   МММ   1993 йил    06 май куни Денов тумани ту ? илган, миллати  ўзбек, маълумоти ўрта, му ? аддам судланмаган,  оилали 5 нафар фарзанди бор, уй бекаси, Денов  тумани «Даштичинор» ма ? алласида яшайди, унга  нисбатан «гаров» э ? тиёт чораси  ? ўлланилган,  айблов хулосаси нусхасини  ? онуний   муддатда  олган,     Ўзбекистон Республикаси ЖК  25,275 - моддасининг 5 - ? исми билан  айбланган.   Суд  ? айъати, судланувчи ва гуво ? ларнинг кўрсатувларини эшитиб,  жиноят иши  ? ужжатларини ўрганиб чи ? иб ва ишда мавжуд бўлган далилларга  ба ? о бериб,  ? уйидагиларни      А     Н    И    ?     Л     А     Д     И:     Жиноят ишлари бўйича Шўрчи туман судининг ажримига асосан Шўрчи  тумани ИИБ Т ? Х Ж ? Б  ? одимлари томонидан 2025 йил 14 август куни соат  18:30ларда Денов тумани “Даштичинор” ма ? алласида яшовчи  ТТТ   ДДД   МММ нинг яшаш уйи ва ёрдамчи хўжалик бинолари да ўтказилган тинтув тергов  ? аракати жараёнида  яшаш уйи молхонасида, соф вазни 5,18 грамм “Героин”  номли гиё ? вандлик воситасини муайян ўлчамларда 8 дона  ц елофан ва  ? о ? оз  пакетларга  ? адо ? ланган  ? олда са ? лаб келаётганлиги  ани ? ланиб,  тегишли  тартибда хужжатла штириб олинган.     Сурхондарё вилояти ИИБ ЭКМнинг 15.08.2025 йилдаги 446 - сонли  хулосасида,  ТТТ   ДДД   МММ дан олинган 1 - 2 - 3 - 4 - 5 - 6 - 7 - 8 - ра ? амли 8 дона селофан  ва  ? о ? озларда бўлган о ? - сар ? иш рангли, кукунсимон, кесаксимон, ўзига хос  хидли моддаларн и таркибида фаол диатсетилморфин гиёхвандлик моддаси  мавжуд бўлиб, “Героин” (диатсетилморфин) гиёхванд моддаси дейилади,  умумий соф о ? ирлиги 5,18 (беш бутун юздан ўн саккиз) грамм эканлиги  кўрсатилган.   Вилоят судга оид наркология экспертизасининг 25.10.202 5 йилдаги    №460 - сонли  ? улосасида, фу ? аро  ТТТ   ДДД   МММ   наркомания касалликлари  билан касалланмаганлиги, мажбурий тиббий даволанишга му ? тож эмаслиги  кўрсатилган.  

